
Dumonda Derungs 

concernent obstachels per deponias e per l'explotaziun da material 

Resposta da la Regenza 

 

Las pretensiuns legalas per l'explotaziun e per il deposit da material èn regladas en il 

dretg federal. Ultra da quai ston las autoritads resguardar las prescripziuns da la pla-

nisaziun directiva e da la planisaziun d'utilisaziun. En il chantun Grischun vegnan las 

prescripziuns dal dretg federal realisadas mantegnend il spazi d'agir il pli grond pus-

saivel: i na vegnan fatgas naginas pretensiuns che surpassan il dretg federal ed ils 

spazis d'agir pussaivels vegnan tratgs a niz adina a favur dals interess da l'utilisa-

ziun. 

Las prescripziuns dal dretg federal per installar e per manar deponias èn fixadas en 

l'Ordinaziun davart la prevenziun e l'allontanament da rument (Ordinaziun da ru-

ments, OPAR; CS 814.600) e cumpiglian tranter auter ils suandants aspects: obliga-

ziun generala da reciclar; grondezza minimala da 50 000 m3 per deponias dal tip A; 

ina deponia na dastga betg vegnir installada en in territori ch'è periclità da vegnir in-

undà, da crudada da crappa, da bovas u spezialmain tras erosiun. Tenor il Plan 

directiv chantunal vulan ins cuntanscher ina autarchia da dismessa en las regiuns. 

En ses Plan directiv regiunal ha la regiun Surselva determinà 4 subregiuns. La Lum-

nezia è attribuida a la subregiun Glion – Flem – Lumnezia – Val S. Pieder. 

Las prescripziuns dal dretg federal per conceder ina permissiun per l'explotaziun da 

material or d'ina aua currenta resortan da la Lescha federala davart la protecziun da 

las auas (Lescha davart la protecziun da las auas, LPAuas; CS 814.20). Per con-

sequenza na dastga betg vegnir concedida ina permissiun d'explotaziun or d'auas 

currentas, sch'ins preleva a lunga vista dapli glera ord l'aua currenta che tala obtegna 

sin via natirala, sche l'explotaziun chaschuna a lunga vista in sbassament dal letg dal 

flum ordaifer il perimeter d'explotaziun u sche l'explotaziun impedescha da 

mantegnair e da restabilir las zonas umidas inventarisadas. 

Tar la dumonda 1: La decentralisaziun che vegn pretendida en la dumonda, vegn gia 

resguardada en la planisaziun directiva ch'è lianta per las autoritads e vegn gia rea-

lisada en la pratica chantunala da permissiun. 

Tar la dumonda 2: En sia approvaziun dal Plan directiv da la regiun Surselva ha la 

Regenza explitgà, ch'il basegn da deponer material da la vischnanca da Lumnezia 

possia vegnir cuvrì en ils territoris d'explotaziun en ils conturns da Glion. Perquai 

stoppia vegnir prendì en mira da reciclar il material da stgavament en il territori da 

Glion. En vista al sviament da Glion saja quai acceptabel er areguard il traffic. Ultra 

da quai saja la deponia Porclas situada en in territori periclità da bovas e la proxima 

deponia cun avunda capacitad sa chattia en ina distanza da main che 10 kilometers. 

Ils motivs concrets per chalar a curta resp. a vista mesauna cun las duas explota-

ziuns da material vertentas al Glogn – mintgamai 500 m3 per onn – èn il deficit da 

glera notoric en il Glogn e – per il lieu da retratga vertent tar la punt a Surin – il fatg, 

che quest lieu da retratga sa chatta entaifer la zona umida d'impurtanza naziunala 

Surin-Lumbrein.  

Tar la dumonda 3: La Regenza vegn a trair a niz er vinavant las libertads d'agir dal 

dretg federal. Plinavant daventi adina pli impurtant d'ir enturn en moda persistenta 

cun las resursas da material. Il fatg da serrar ciclus da materias, che vegn dumandà 

particularmain er da las organisaziuns da tetg da l'economia grischuna, pretenda 

equipaments cun apparats e cun utensils, enconuschientschas, ina gronda profes-

siunalisaziun e pia er ina tscherta grondezza da la deponia. Deponias pitschnas na 

pon betg ademplir questas pretensiuns. 

